
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Herri Administraziorako eta Erakunde Harremanetarako Saila

Bizkaiko Foru Aldundiaren 9/2026 FORU DEKRETUA, otsailaren 12koa, oi-
narriak aldatzekoa azaroaren 27ko 111/2025 Foru Dekretuari, zeinaren bidez
onesten baitira erabilera edo zerbitzu publikoei atxikitako azpiegituretan
udal-eskumeneko inbertsioak sustatzeko xedez Herri Administraziorako eta
Erakunde Harremanetarako Foru Sailak 2026an emango dituen dirulagun-
tzen deialdia eta oinarri arautzaileak.

Herri Administraziorako eta Erakunde Harremanetarako Sailaren egitura organikoari
buruzko erregelamendua onesten duen 2024ko ekainaren 13ko 63/2024 Foru Dekretuak
eskumena ematen dio sail honi udal azpiegituretako lanak finantzatzeko dirulaguntzak
nola eman arautuko duen foru-dekretuaren eredua proposatzeko.

Ahalmen hori baliatuz, eta aurretik nahitaezko tramitazio administratiboa eginda,
2025eko abenduaren 4ko Bizkaiko Aldizkari Ofizialean argitara eman zen azaroaren
27ko 11/2025 Foru Dekretua, zeinaren bidez onesten baitira erabilera edo zerbitzu pu-
blikoei atxikitako azpiegituretan udal-eskumeneko inbertsioak sustatzeko xedez Herri
Administraziorako eta Erakunde Harremanetarako Foru Sailak 2026an emango dituen
dirulaguntzen deialdia eta oinarri arautzaileak.

Oinarri arautzaile horien artean, 5. oinarriak (Eskabideak aurkezteko era eta epea)
hau ezartzen du:

«5. oinarria. — Eskabideak aurkezteko era eta epea.

1. Eskabidea aurkezteko, udal interesdunek egoitza elektronikora jo behar
dute. Esteka www.bizkaia.eus/udalnet web orriko Tramiteak atalean aurki de-
zake, 2026¢eko otsailaren 17an amaitzen den epean.

Eskabidearekin batera, hurrengo atalean eskatzen diren agiriak elektroni-
koki sinatuta, hala badagokio, erantsiko dira.»

Egoki jotzen da aurreikusitako epea luzatzea, aurkezten diren ekimenak prestatu,
aztertu eta definitzeko baldintza hobeak eskaintzeari begira.

Luzapen horri esker, orobat, hobeto aukeratu ahal izango da laguntzen zein esparru-
tan formalizatu proiektuak, batez ere aukera bat baino gehiago daudenean.

Foru-dekretu honek erregulazio onaren printzipioak betetzen ditu, zeinak aurreikusi-
ta baitaude Administrazio Publikoen Administrazio Prozedura Erkidearen urriaren 1eko
39/2015 Legean, eta 3. artikuluan jasotzen baititu ekainaren 15eko 87/2021 Foru Dekre-
tuak, zeinaren bidez arautzen baita Bizkaiko Foru Aldundian xedapen orokorrak egiteko
prozedura. Halaber, dekretu horren 14. artikuluan ezarritakoarekin bat, txosten hauek
egin dira:

1. Proiektua sustatu duen sailak egindako txosten juridikoa.

2. Generoaren gaineko eraginik ezari buruzko txostena.

Foru Administrazioak ematen dituen dirulaguntzen araubide juridiko orokorra arau-
tzen duen 2005eko maiatzaren 31ko 5/2005 Foru Arauaren 16.1. artikuluak ahalmena
ematen dio Bizkaiko Foru Aldundiari dirulaguntzen emakida arautuko duten oinarriak
onesteko foru dekretu bidez, aurretik zerbitzu juridikoak txostena emanda; bestalde,
Dirulaguntzen Erregelamendua onetsi zuen Bizkaiko Foru Aldundiaren 2010eko mar-
txoaren 23ko 34/2010 Foru Dekretuaren 41.1 artikuluak aukera ematen du oinarri arau-
tzaileak eta deialdia batera izapidetzeko, eta ezartzen du Bizkaiko Foru Aldundiaren Go-
bernu Kontseiluak duela haiek onesteko ahalmena.

Horrez gain, Bizkaiko Kondaira Lurraldeko Foru Erakundeen Hautapen, Antolaketa,
Erregimen eta Funtzionamenduari buruzko otsailaren 13ko 3/1987 Foru Arauaren 39.k)
artikuluak zehazten du foru-diputatuen eskumena dela beren sailen berezko gaiei buruz-
ko foru-dekretu proiektuak proposatzea Foru Aldundiari, onets ditzan.

Horrenbestez, Herri Administraziorako eta Erakunde Harremanetarako Saileko foru
diputatuaren ekimenez, eta aurrez Bizkaiko Foru Aldundiak azterturik, honako hau:

XEDATZEN DUT:
Artikulu bakarra.— 5. oinarriko 1. apartatuan, artikulu bakarra aldatzea

5. oinarria aldatzen da. Eskabideak aurkezteko era eta epea, 1. apartatua, eta honela
idatzita gelditzen da:
«5. oinarria. — Eskabideak aurkezteko era eta epea.

1. Eskabidea aurkezteko, udal interesdunek egoitza elektronikora jo behar
dute, 2026ko martxoaren 3an amaitzen den epean.

Eskabidearekin batera, hurrengo atalean eskatzen diren agiriak elektroni-
koki sinatuta, hala badagokio, erantsiko dira.»

AZKENA XEDAPENA
Azken Xedapen Bakarra.—Indarrean jartzea
Dekretu hau Bizkaiko Aldizkari Ofizialean argitaratu eta hurrengo egunean jarriko da
indarrean.

Bilbon, 2026ko otsailaren 12an.

Herri Administraziorako
eta Erakunde Harremanetarako foru diputatua,
AGER IZAGIRRE LORONO
Ahaldun Nagusia,
ELIXABETE ETXANOBE LANDAJUELA

